
Efni: Deiliskipulag Mosa, Rangárþing ytra

Rangárþing ytra hefur, með erindi dags. 23. júlí 2025, sent Skipulagsstofnun ofangreint deiliskipulag 
til yfirferðar samkvæmt 1. mgr. 42. gr. skipulagslaga og var málsmeðferð skv. 41. gr. laganna.  
Athugasemdafresti lauk 25. janúar 2024. Athugasemdir bárust frá almenningi á kynningartímanum 
og umsagnir bárust frá opinberum umsagnaraðilum. Deiliskipulagið var samþykkt með breytingum 
í sveitarstjórn, þann 14. febrúar 2024.

Samhliða var auglýst breyting á aðalskipulagi þar sem svæðinu er breytt úr landbúnaðarsvæði í 
frístundabyggð F82. Aðalskipulagsbreytingin hefur tekið gildi. 

Í deiliskipulaginu er gert ráð fyrir 16 frístundalóðum 0,5-1,9 ha að stærð. Gert er ráð fyrir 
uppbyggingu frístundahús, gestahús og geymslu á hverri lóð. 

Deiliskipulagið er sett fram í greinargerð dags. 30. nóvember 2023, með breytingum dags. 29. 
janúar 2024 og á uppdrætti  í mkv. 1: 3000 og 1:10.000 með sömu dagsetningum.  

Skipulagsstofnun hefur yfirfarið framlögð gögn og gerir athugasemd við að sveitarstjórn birti 
auglýsingu um samþykkt deiliskipulagsins í B-deild Stjórnartíðinda vegna eftirfarandi formgalla:

 Staðsetning byggingarreita lóða nr. 1,2,3,4,5,6,8,12,14 uppfylla ekki ákvæði 
skipulagsreglugerðar (gr. 5.2.3.5) um 100 m fjarlægð frá tengivegi en Bjallavegur er 
skilgreindur sem tengivegur í aðalskipulagi. 

Auk þess bendir stofnunin á eftirfarandi:

 Sýna þarf réttan uppdrátt aðalskipulags með síðari breytingum.
 Í skipulagsgátt var óskað eftir umsögn Minjastofnunar sem hefur ekki borist. Þar sem 

minjar eru innan skipulagssvæðisins er tilefni til að leita umsagnar Minjastofnunar vegna 
þeirra.

 Gera þarf grein fyrir núverandi byggingu, stærð hennar og fleira sem við á.
 Í gildandi deiliskipulagsáætlunum meðfram Bjallalæk virðist 50 m fjarlægð frá Bjallalæk 

vera lögð til grundvallar í langflestum tilfellum. Þótt vafi liggi á hvort Bjallalækur flokkist 
sem á eða lækur hvetur Skipulagsstofnun sveitarfélagið til þess að afmarka byggingarreiti 
50 m frá Bjallalæk, bæði til þess að gæta jafnræðis og til að uppfylla ákvæði 5.3.2.14. gr. 
skipulagsreglugerðar um 50 m fjarlægð frá ám. 

Skipulagsstofnun minnir á að sveitarstjórn skal taka athugasemdir Skipulagsstofnunar til umræðu 
skv. 1. mgr. 42. gr. skipulagslaga. 

